
JENTRADE:
«IL RIVIEL DAL MULIN»
di Raffaele Serafini

Checo si jere peat 1 pits cun strichis di corean, e cuant che al cjaminave, svuacarant tal bas fondal,
al lassave une sie di rumor, come un frut che al scoree di pueste la aghe, cuntune ramascje.

«Tu sés propite un codumarly i veve dite Carli, gnervos, cui pits involugats in dos piecis malbastidis,
dal sctr, poc plui indevant di lui, «Corean! Ma ce ti isal saltat sul? Ma ce cjaf astu?».

Checo, che al cjaminave plui indaur, tignintsi dongje dal mar dal mulin, no i veve rispuindit, ma al
veve pensat che forsit, disgraciat come che al jere, pratindi che al resonas plui di un codumar, o di
une fuee laide di ardielut, o di une saradele salade e sute, al jere masse.

Di fat, di trop jerial che nol meteve sot dai dincj un pdc di cicin, intal so cjasal invidrignit insom
dal pais?

La fam e je fam, e ancje cumo che al veve 1 pits glacats, a fuarce di sta dentri de aghe dal canal, nol
pensave sigurno di torna indatr e mola dut, magari par gjoldi il Carneval a Sedean, balant cun
cualchi fantacine che e podeve jemplai il cir, forsit, ma no la panze, che ancje in cheé vilie di Joibe
Grasse, e bruntulave come un temporal.

No, Carli al veve reson. Ce che a stavin par fa al jere just e sacrosant, ancje se 10r doi no jerin mai
stats doi delincuents e a vevin simpri vat rispiet par dug;.

Rafael, il mulinar di Rivis, nol si sares inacuart di nuie: i varessin metat il sac sul cjaf intant che al
durmive — Carli lu veve za preparat, piturat cu la pé¢ par che nol podes viodi nuie — e ju une biele
pache.

Se al jere come che ducj a disevin, Rafaél no dome al robave ae puare int — un pugnut di farine ogni
cinc, secont Carli — ma al vendeve la robarie a sorestans, doprant i bé¢s par comprasi vin e
mangjative, fasintse riva parfin di Vignesie.

«Se no ce staressial a fa tal mulin? A pati criure? Nol aial une cjase, in pais?» al leve bruntulant Carli,
doi dis prin.

E ancjemo: «E parfin di Joibe Grasse! Sumo sumo... cjalinsi tai voi, Checo. Chel i al fas la biele
vite, la dentri, tant che intun cjistiell E n6 a mangja scussis e crodiis!»

E alore, in cuatri e cuatri vot, i doi a vevin decidut.

Profitant dal sctr e dal davoi che al sares saltat far il di indevant, Checo e Catli si jerin organizats
par 1a a cjata il mulinar e a fai, disin cussi, un scher¢ di Carneval.

Mascarats doprant come mantele dos piels di vacje e peade cualchi ramascje ator dal cjaf, si jerin
frusignats la muse ben e no mal, par no fasi cognossi.

Checo al veve in sachete un biel manel di r0l, robat de tasse di s6 mari, e za al pensave a trop fuart
che al veve di dai, par lassa Rafaél intrunit cence copalu. In fin dai conts, ancje se no i jere mai
plastt, il mulinar no i veve fat nuie di mal, e se no vessin cjatat tal mulin dut ce che Carli al diseve,
bon, pas, lu varessin lassat li e saressins scjampats, cence che nissun ju ves scuvierts.

«Cjamine planc e finissile di svuacaral» i veve cisicat dibot Catli.

Pierdut in chei pensirs, Checo no si jere inacuart che aromai a jerin rivats dongje de pigule puarte
che e deve drete sul canal. La aghe i rivave fin parsore dai zenoi, ma la curint, cumo che il mulin
nol jere in vore, no jere fuarte e se a stavin fers, il cidinor al lassave passa un veli di ché musiche
che de place di Sedean e mudave in bal la fam dai contadins.

Al jere bastat matea un poc cul clostri, e subit i doi si jerin cjatats dentri, intal magazin che nissun,
di cuant che Rafaél al veve cjapat in man il Mulin, al veve mai viodut.

Checo e Catli a jerin restats savoltats.

Picjats par aiar, come se a fasessin fieste, a pindulavin salams, presuts, panzetis e forsit luianiis e
sotgol, jemplant la stanze di un odor che al disnicave il stomi e al stropave il curviel. Intun cjanton
— come soldats di un esercit blanc e ros — a stevin in rie butiliis e butilions di vin. Tal miec, sul
paviment, parsore une file di sacs jemplats di plume o scartos, Rafaél al ronfave, inte lis des
cjandelis, cuntune butilie vueide poiade su la panze.

Par dismovi i doi puarets dal ingussiment dula che a jerin colats, viodint chel spetacul, a jerin
coventadis lis cjampanis, che in lontanance, a vevin tacat a suna...



Luigi Da Porto
Lettera a messer Carl’Antonio Caccialupo — Bologna
Da Padova, 28 febbraio 1512

Ora addivenne ch’essendo [Antonio Savorgnan] un giorno in castello a dolersi de’ modi de’
suoi nemici col Gradenigo, tra’ suoi di casa e quelli dei della Torre, per la propinquita delle
stanze, si attacco la mischia, la quale tumultuando fu udita in castello. Per che, corso giu il
luogotenente per ispartirla, il Savorgnano in quel tanto sali suso alle campane e quelle fe’
toccare a martello; per lo cui suono quasi tutta la terra venne in suo favore e, ributtati tutti i
castellani nella casa di quelli Della Torre, si comincio a battagliarli.

Ma difendendosi questi arditamente e dalle armi e dal fuoco, Nicold Savorgnano, natural
figliuolo di messer Antonio, prete e decano di Udine, che I’arme in mano aveva, corse con
molta gente alla pubblica munizione e trattine per forza fuori alcuni pezzi d’artiglieria, e
condottili contro la casa degli assediati, questi furono subito col furore de’ colpi tolti dalle
difese; onde, presa la casa, quanti vi erano dentro si dierono al fuggire ed allo nascondersi, quale
per li tetti, e quale in diversi stretti luoghi di essa casa, che essendo ricca ando tutta a
saccomanno, ¢ da poi al fuoco, il quale ogni cosa consumando fece sbucare molti gentiluomini
nascosti, de’ quali una gran parte furono morti.

Oltre questa, furono saccheggiate da venti case della citta, ed uccisi in diversi altri luoghi di lei
molti nobili uomini: Torri, Colloredi, Gorghi, Frattini, Bertolini, Soldonieri ed altri, con
grandissime crudelta. Nel quale fatto si videro gesti di pieta e di crudelta, come in mezzo delle
guerre ¢ battaglie campali si suole fare.

Le robe di quel sacco vidi io vendere a’ pubblici incanti sopra la piazza della citta, come se
tanta uccisione fosse stata fatta contro ribelli di Vinegia, e di commissione del senato. Il che,
credo 1o, aveva persuaso ’autorita del Savorgnano alle genti. Di modo che in un subito tutt’i
contadini eziandio si sollevarono contro i nobili e fatta una grandissima setta di loro, con carri,
con sacchi, e con in mano accette, oltre le molte arme che avevano, andavano per lo paese
saccomannando molti nobili, e rovinando e ardendo loro molti be’ castelli e ricchi. In tanta
sollevazione e turbolenza erano le cose della Patria, ed in tanto grande potenza si trovava il
Savorgnano, che tutti li suoi nemici che la vita salvarono in Udine, il fecero rifuggiandosi nel
di lui palazzo, ed altri, volendo che 1 loro luoghi dal furore de’ villani restassero sicuri, ebbero
alcuno della famiglia sua in aiuto.

< Lettere storiche di Luigi Da Porto, vicentino, dall’anno 1509 al 1528 — Felice Le Monnier, Firenze, 1857 >

Nicolo Monticoli
Descrittione del sacco seguito nella citta d’Udine nel 1511

“Tre giorni continui cio¢ dal Giovedi Grasso fin al sabbato duro il sacco, I’incendio e
I’ammazzar gente in questa citta. Et oltra di ci0 spanduta che fu la fama per lo Friuli, fecionsi
masse grosse di villani per la Patria, che da par loro andavan senza capo alcuno che lis guidasse,
saccheggiando et abbrugiando sotto ombra di castigar et domar castellani ribelli, et questi erano
11 proprii sudditi de castelli.”

< Manuscrit inte Biblioteche Guarneriane di S. Denél >



CONTINUAZION:
«IL RIVIEL DAL MULIN»
di Raffaele Serafini

I doi zovenots, par un moment, no jerin ni plui ni mancul che doi salams, come chei che a vevin
picjats devant dal nas.

Il prin a movisi al jere stat Carli, cui voi jemplats di une las salvadie e rabiose. I veve fat moto a
Checo di tira far la s6 arme e cence lassai il timp di ricjapasi al veve tirat far il sac e lu veve subit
metut ator dal cjaf dal mulinar. «Dail Dail» al veve businat, «Pestilu! Spachii chel cjaf di laril»

Ma il so ami no si moveve. Al viodeve Carli come un sfolmenat, che al barufave cun Rafa¢l, grant
e grues il dopli di lui, che al cirive in dutis lis manieris di svuincasi dal sac e des mans dal so
assaltador. «Jo ti cognosl» al veve tacat a busina, «O cognos la to vos! Tu sés Carli! Carli dal Borc
dai Pups! Ah lari! Lari maladet! A roba séstu vignuatl»

«Ah, disgraciath i veve rispuindat chel altri, molant il sac e scomengant a tiralu pai cjavei, «Lati a
mi? Lari a mi, tu che tu vivis come un sior, chi dentri? Ma jo ti copil»

A chés menacis pero, no jerin ladis datr lis mans di Carli, che sec come fros di jerbe, subite si jere
viodut lis mans di Rafa¢l ator dal cuel, cence vé nissune pussibilitat di distacases.

«Judimi Checo, judimil» al veve rivat a ciula, cui lavris spacats di un pugn.

E Checo, al veve provat a butasi inte barufe, ma al veve rivat dome a sburtaju cuintri de grande
muele di piere, che e jere datr di 16r. Dal nal di farine che si jere jevat su, al jere saltat far in pits
dome il mulinar.

Carli, cu la muse che e jere deventade plui scure dal frusign che al veve doprat par sporcjale, al jere
ingrumat par tiere, tossint e plen di pachis. Checo al jere poc plui inna, cussient ma cun doi dingj
di mancul.

Rafac¢l, invezit, al veve tirat fir no si sa di dula un curtissat e cui doi voi spirtats lu veve pontat
cuintri di lor.

«Mi splas,» al veve dite tra i dincj «Ma voaltris di chi no vais far cu lis vuestris gjambisy.

Gregorio Amaseo
Historia della crudel zobia grassa et altri nefarij excessi et horrende calamita
intervenute in la citta di Udine et Patria del Friuli del 1511

Et nel medemo borgo d’Aquileia fu sachizata la casa di Federico Colloreto, siando lui fuzzito
et ascoso in Porta de Roncho dal bando di Predamano rustico et poi manifestato in quella sera
per Pietro di Campoformio, villano li vicino. Mandato il Ferrarese [un dai oms dal Savorgnan]
con certi villani armati con belle parole a chiamarlo fora, qual non se fidando de uscir, anzi
dicendo saper che’l saria tradito et che gli intrasseno ad uno ad uno che I’era disposto a
combatter et morir di valenthuomo, finalmente da poi molte promesse di condurlo salvo da
Savorgnan, lo trasse fora de 1i. Vedendo non essere possibile salvarse, qual di fatto toldo di
mezzo, fu morto et strazzato da piu ferite, per tal che se li vedeva tutti gli anteriori, che gli fono
manzati da cani, non permettendo il fusse sepolto (...).

< Manuscrit inte Biblioteche Civiche di Udin, trascrit e publicat di Vincenzo Joppi intal 1884 >



«SDRONDENADIS»
di Gianfranco Pellegrini

Sar Grior di Mas lu cognosseve ben. Se no lu ves cognossut ben nol vares capit che al jere
Fidri di Colorét. Al jere par tiere, tal mie¢ di une plagute, poc prime de Puarte di Ronc. Un colp di
spade, di tai, i veve spacat il ¢jaf, e frucons dal curviel a jerin sparni¢ats dulintor. Al veve pugnaladis
par dut il cuarp. Une i veve vierte la panze fasintji vigni far i budiei, che a fumavin tal frét di fevrar
sul pedrat de place. Doi famelis a jerin lats dongje di un contadin armat par domandai se a podevin
puartalu vie, ma chel, par dute rispueste, ju veve slontanats a rips tal cal. La int in cercli e berlave.
Cualchidun al rideve. Cualchidun al vaive. Un cjan al lecave un riul di sanc imbrucjat. Un altri al
veve muardut i budiei e al tirave par distacaju. Sar Grior al voleve la cjase ma, strenziat tal mie¢ de
int, nol rivave a la indenant. A un ciert pont i somea che une des feminis che a jerin in pits dongje
dal muart lu stes segnant cul dét. Al pensa che al jere mior pessea a 1a vie di li e al taca a sburta par
jessi de fulugne. Intant, doi contadins che a jerin dongje de femine che e berlave ruane cuintri di
lui si jerin mots de s6 bande. Sar Grior al taca a sburta cui comedons par fasi strade e, une volte
far de frache, al comenca a cori. Al cjapa une strete che e menave dentri tes stradutis che a levin
vie viers Borc Aquilee. Cence vé bisugne di voltasi par cjala, al sintive te androne a rimbomba i pas
di chei che i corevin daar. Al jentra tun puarton viert che al deve intun sotpuarti. Une volte dentri,
lu siera e al para su il clostri. Si ferma a tira flat. Ma chei datr a jerin za li. Al sinti i colps des manariis
sul len dal puarton. Prime di torna a cjapa la corse par scjampa a traviers dai orts, che a comunicavin
ducj fra di 16r insom dai beargs dadr de linie des cjasis, al ve il timp di luma il bra¢ di un di chei che
i devin dadr, dut dentri de buse fate cu lis manariis, e la man che e cirive di gjava il clostri. Al jere
pierdat. Al sinti il rumo6r dal puarton che si vierzeve. Un sudor frét i coreve ju pe muse e no i
vignive il flat...

...Disfladat e sudat in aghe, sar Grior al salta su in senton sul jet. Cui voi spalancats tal scar
al sinti che cualchidun al steve batint, a bas, te puarte dal ingres. Al palpa cu la man ¢ampe la femine
che e durmive dongje. No si jere mote. Al salta far dal jet. Si domanda parce che chel vencul, dopo
plui di doi agns aromai, almancul une volte al més, al tornave a tormentalu tal sium. I colps su la
puarte si jerin fermats. Nol jere sigur di véju sintats dopo dismot! E se al fos stat dut un sium? Tal
dubi, al mete su un rochet e al le planc ju pe scjale, cence pia la cjandele. Rivat a bas al traviersa la
stanzie di ingres e si ferma daar de puarte, spicant la orele par sintl i rumors de strade. Dut cidin!
Al spieta fer par un bon cuart di ore. Al comencave a fasi di, aromai. Te strade si sintivin di cuant
in cuant i pas di chei che a levin ju in place, a puartda a marcjat la robe dai orts, o ben di chei che a
vignivin di far Udin, de campagne, cun robe che tai orts citadins no si podeve meti, o ben cun
polam o cunins o salvadi pai benestants de citat. A un ciert pont al sinti a riva la ronde. Il rumor
dai pas des vuardiis si jere fermat propit far di cjase so. Al sinti a sgavara e, dopo, di gnif, i pas che
si slontanavin. Se e jere passade la ronde, no podeve sei int cun brutis intenzions far de puarte!
Bonat, al decide di vierzi. Difuar al jere cuasi clar aromai.

«Riverit, sar avocatl» i berla un borghesan che al passave di ché altre bande de strade.

Cui lu clamave avocat, cui lu clamave mestri, cui lu clamave dotor, cui lu confondeve cun
so fradi, Jaroni. Ignorants!

«Bondil» al rugna sar Gridr cuntun mot dal cjaf e doprant un ‘o’ biel taront e un ‘1’ ben tirat,
di mut che no i jesses di bocje un ‘bundé’ slassat e rustic tant che chel dai vilans. Al steve simpri
atent a chei particolars, lis pocjis voltis che al doprave cualchi peraule in ché lenghe. Cui che lu
sintive al veve di capi in maniere clare che lui cun ché clebaie nol veve nie di sparti.

Al cjala ator. Al someave dut cuiet. Al jere frescjot e lui, dut ingrisignit, si volta par torna
dentri. Propit in chel al luma il sfuei. Al jere picjat su la mieze puarte vierte, par chel no lu veve
viodut prime. Al veve parsore un toc scrit e un toc dissegnat. Sar Grior si sgoba par svicinasi e
viodi midr. Ancje di dongje, la scriture, nol rivave a leile, par vie de viste che e veve comencat a
tradilu, ae sO etat; e 1 ocjai ju veve lassats in cjase. Ma pal dissen no jere bisugne di jutoris; si lu
capive ben istes: un om, cun vistits di avocat e il ¢jaf di purcit, al steve a cjaval di une femine mieze



crote, cuntun cjapiel di muinie! Ve li ce che al veve fat ridi i soldats ignorants de ronde: no di sigar
ce che al jere scrit, ancje se chei, ducj zovins, no varessin vude bisugne di ocjai par lei; ma ben lis
figuris dissegnadis. Par interpreta chés, no coventavin ocjai e tant mancul savé lei. E po, cun chei
vistits e chel cjapiel, ducj a varessin podut capi di cui che si tratave. Fortune che, a ché ore, no jere
passade ancjemo tante int.

Sar Grior al distaca il sfuei e al jentra in cjase. Al le tal studi, si senta e al mete 1 ocjai cjapats
su dal scritori.

Par disfogaa la to lusurie chialde
cu 'l bevi e ’[ mangiaa ti pon aduess
(cussi chi consumass e polpe e vuess),
cun mens imzurie e voie mens ribalde

t'das tolet di burdel une magalde,
no cut cuant fur di munistir toless
une muinie e plene in fagess:
§i t'ees chiroich cheste plaie ¢ salde.

Tu croog ch’ai no si sepin, inemaal,
n VI3 tie: revuardistu ben quant
cu tu toles ache virgin vestaal

¢ de patrie tu fos mitunt in bant
par chel delit si atrooz e capitaal?
87 ch’anghimo tu ires torcedant

¢ vie pal mont stentant

§i tag, cu m0 tn mnary, no fossin staag;
cu duleirin la pene ai tie pechiaaz.



Gregorio Amaseo

Historia della crudel zobia grassa et altri nefarij excessi et horrende calamita intervenute in la
citta di Udine et Patria del Friuli del 1511

(...) Theseo Colloredo, Nicold Turriano et Zuanlunardo Frattinate (...) vedendo le zurme de
armati subbito si avvidero di sua morte, per il che Zuan Lunardo fuzzendo fu zonto nella piazola
di Borgo del feno et retenuto con il lanzino d’una roncha di Zuan Pietro Foscha et tirato in terra
incontinente da piu tagliato in pezzi. Gli altri do, veramente caminando per la strada, pocho da
lonzi de la casa del Colombatto, forono crudelissimamente dal predetto Vergon [un dai oms dal
Savorgnan] et d’altri squartati come tori, buttando gli chiamori et gemiti al cielo, sanguinata
tutta la strada et sparsa di frusti di carne, cervelle et capelli; fra quali assassini poi fu detto
esserne stato uno Zuanne di Lunardo Marangone de Capriglie che in quella notte siando ad una
sdraviza di vin et galline buttinate, si glorido haver accoppato il Turriano cum una manara,
siandoli (que)sta vista aspersa di sangue et gli anelli del morto in dedo (...).

< Manuscrit inte Biblioteche Civiche di Udin, trascrit e publicat di Vincenzo Joppi intal 1884 >

«GNOT DI CARNAVAL»
di Carli Pup

Par strade e jere ancjemo tante int. Al sucedeve da rar a ché ore di gnot. Almancul cussi e pensave,
parce che nancje jé e jere usade a movisi di straoris. Lis falis a butavin dulintor sflamiadis di las
malsigure 1a che lis musis a parevin crepis rossis e neris. Cualchidun al leve ator mascarat e, tal
trimula des flamis, chei tomats di len, chei becs spigats, chei cuars arcats a someavin vifs.

Cence pore dai bants, grups di contadins armats a ziravin ancjemo pe citat cui simbui ¢ambarlans
ben in mostre. Lis ombris des pichis e des ronceis si slungjavin sui murs tant che madracs. I pareve
che I'Unfier al ves tacat a spuda fur lis s6s creatutis.

I siei doi fradis a jerin denant, a vierzi la strade. La man drete a cjareca la spade. So cusin, invezit,
al jere in code, a vuida il trop dai fameis. Dongje di jé a jerin so barbe e s6 cusine. Si movevin svelts,
tant che ombris tal scar di ché gnot di Carnaval. I pas a sunavin pesants sul concolat, compagnats
dal sglinghina des lamis. Chel sun le instupidive. Dut al jere strassomeat, ancje chei flocs ae
strumiere che prin i someavin tant biei cumo a parevin maglats, cuasi volucats di une ale rosse di
sanc.

E veve il cjaf che i zirave. Forsit e veve balat masse. Forsit e veve olsat masse cul vin. Forsit a jerin
stadis lis cjaladis di ducj chei zovins, che a brusavin come flame vive, come se e fos la ultime gnot
che a podevin ama une femine. O forsit a jerin dome 1 discors di chel Amaseo su lis costelazions
negativis che a pesavin sui ultins dis di Fevrar.

La cjaminade i pareve cence fin. Dut chel inzirli le vares fate cola se nol fos stat pal brag di so barbe.
Po, cu la s6 bocje scure tant che un foran, il porton dal palag si veve vierzat. E fidave la ore di 1a
sot des coltris, di durmi, di lassa 1 vencui far de puarte. Doman, e veve pensat, si vares sveade
ricreade. Doman e jere di di fieste. E jere Joibe Grasse. Ce podevial mai sucedi di mal intune
zornade cussi?



Gregorio Amaseo
Historia della crudel zobia grassa et altri nefarij excessi et horrende calamita
intervenute in la citta di Udine et Patria del Friuli del 1511

La domenica poi (...) quantunque tutto il resto della citta fusse luctuoso et mesto, li sanguinarii
sateliti et seguazi del perfidissimo assassin fece un gran iubilo scorrendo di festa in festa vestiti
delle vestimenta di seta et divise de gentil’huomini traditi, chiamandose 1’un I’altro per il nome
de chi erano le veste che portavano, sonando alla pubblica festa della piazza Sebastian Cornetto
pifaro, vestito d’una sumptuosa vesta di veluto del Turriano, (...) si come per le ville alle feste
et alla compagnia se ne andavano gli rapaci tangari bertizando et schernendo la misera nobilta,
travestiti con le sue veste per fino da dottori et le lor femine da gentildonne a guisa ch’el fusse
reversato il mondo.

< Manuscrit inte Biblioteche Civiche di Udin, trascrit e publicat di Vincenzo Joppi intal 1884 >

«SE TU MANGIJIS LUVINS E TU TI VOLTIS INDAUR, TU VIODARAS
CUALCHIDUN CHE AL MANG]JE LIS SCUSSIS”(1)»
di Nello Malisano

Chel an, Ugo e la s6 morose a vevin programat di maridasi. Al jere plui di vot agns che a morosavin
e, a di la veretat, Rose e veve dutis lis resons di lamentasi. Ma di cuant che il paron a Nadal, a la
cene de Dite, slargjant i brags, al veve scugnit di a ducj i operaris che di ordins no ‘nd jere plui
nancje la ombre e che si lave indevant dome cun chel poc lavor che al restave, Ugo e la stesse Rose,
a malincur, a vevin rimandat il 161 progjet. Ma par dile dute, nancje Rose ¢ jere cumbinade tant ben.
Te s6 fabriche a vevin tacat di une vore di timp - une setemane al més - cu la casse integrazion.
«Ma par fortune la vite a va indevant instes,» al pensave Ugo: «sin zovins, biei e la salat no nus
mancje. E gracie a Diu un cuviert parsore il cjaf lu vin. Le cjase di me pari, e che di s agne Miute,
le vedrane, saran di sighr nestrisy.

Rose no la pensave propit come Ugo. J¢, pe 161 situazion e pative pardabon, e za di un pies e vares
volt meti su cjase cun lui e 1a a sta di bess6i. No veve dugj i tuarts: ducj i doi a jerin aromai di
cualchi an far di pupil, ma cul mont che si faseve indenant, cemut podevino meti su famee, pensa
di vé canais?

Ugo e Rose, in ché biele zornade di Fevrar, cussi frede e tant clare, di Vilalte a levin st a Sant Denél
a paia le ultime rate de machine. «Almancul cheste a je di sigir une biele robe» si diseve ben planc
Rose, pensant, cuntun fregul di displas¢, che in ché sere i vares plasat 1a a bala a Tresesin e, parce
di no, vistude di mascare come l'an passat. Sfidi: al jere I'ultin di Carnevall Ma in chel Carneval, che
bielza, prime di fini al pugave di Cuaresime, propit no si podeve. Cu la s6 casse integrazion e cu la
penurie di lavor in te fabriche di Ugo, bégs no ‘nd jere.

Mancul mal che in ché sere, inte vile comunal, e vignive une companie di fur. Tal pais ducj a disevin
che i comediants a jerin propit brafs e, i plui informats, a contavin che il sogjet dal 161 spetacul
teatral al jere la storie di chel lontan 1511, I’an di dutis lis disgraciis.

Si, di chel an, che il di di joibe grasse la int saborade dai Savorgnans, rabiose pe fan e pe pore di
jessi vendude ai Todescs, a Udin, e veve dat fic, a ducj i palags. E fossial bastat: si conte che propit
in che di, il popul infuriat, che al rivave di dute la provincie, al leve indenant brusant, strade fasint,
ogni robe, ma soredut i ¢jistiei, come chel di Vilalte, di Braca e di Rives D’Arcjan.

E finalmentri il spetacul al jere tacat.

La sale de vile dal Comun e jere plene e glotude intun cidinér complet. Si scoltave dome lis vos des
artistis, dai artiscj e de musiche che e vignive dal palc. La ju insom tal brear a comparivin imagjins
di grancj cjistiei e di palags luminats dal fac che al sclopetave tancj colors e dut al someave vér.
Ator ator, oms e feminis vistats di contadins, armats di forcjis e ristiei, al pareve che a jentrassin
propit jenfri i mars di chés fuartecis. La musiche e lis vos dai ators a gjavavin il flat. Cun di plui al
someave che no brusassin dome lis figuris dai palags, ma ancje il brear cun dut il teatri. Ma instes,



ancje se chés imagjinis a metevin pore, al pareve che la int, incjantade de recite, e ves volut jessi la,
in chel massacri; che ognidun al vares volut tira il so clap.

E cussi ancje Rose, ma j¢, soredut, e provave tante invidie par ché int, che in ché di di joibe grasse
e veve podut brusa i palags e cjistiei; par ché int, che a diference di jé e crodeve di save cui che al
jere colpe des sos disgraciis. Rose, invezit, e saveve dome che lavér ‘nd jere poc, che par cumo no
podeve maridasi, deventa mari e che pardabon e tornave la miserie.

No saveve di cui che e jere la colpe.

(1) Detule popolar furlane

Il cjistiel di Tarcint (1)

A saran plui di cent e cincuante agns che intune gnot al ¢ stat sdrumat il cjistiel di Cuie, vicin di Tarcint, cun duc;j
chei ator, fir che chel di Tresesin. A jerin jurisdicents a Tarcint i conts Franzipans, che a ‘nt fasevin di ogni jerbe
un fas.

Se e jere cualchi biele fantate 1i ator, le fasevin vigni in cjistiel pal 16r morbin e po cuant che no ur pareve plui, le
inmuravin o par le butavin ju di une tor e la a jerin i fiers che le rasavin (pardut a jerin di chescj martueris).

Une infamie come cheste, e meretave un cjasti e la Republiche venete che e vigjilave su la justizie in chescj pais
e manda i soldats cui canons par puni i jurisdicents de 16r crudeltat.

I soldats se intinderin cu la massarie dai conts e i prometerin un mont di regai se e ves fat chel che a domandavin.
Un gnot, infati, la massarie, dopo che i parons a jerin lats a durmi, e poia, come che a vevin stabilit, un feral suntune
fignestre, parce che tal sclir de gnot a podessin trai just; po e fui di cariere.

No jerin passats pocs minits che de ribe di Cuiestris a comengarin a trai. Cui dis che a vebin dade une canonade,
cui dis che a ‘ndi vebin tratis dis, jo o sai che il cjistiel al &€ sdrumét e che nissun di chei che a durmivin si ¢ salvat.
E cussi la justizie e a vit il so imperi.

< Conte popolar cjapade su a Tarcint e publicade su “Pagine Friulane” intal 1897, n. 3-X >
Il cjistiel di Tarcint (2)

Chest cjistiel al ¢ stat distrut di Atile, flagjel di Diu, insieme cun tanc;j altris intal 700 dopo Cerist.

La dentri no jere justizie; i siors a cometevin 1 plui grancj delits e come a Vignesie tal Puint dai Suspirs a fasevin
passa tra i fiers la int che no ur comodave: barbaritat pagane, intune peraule.

La int e jere ignorante € e sopuartave in sante pas chés crudeltats; ma ae fin ancje i cjistiei a son colats. L’istes al
sucét ancje cumo, ma i triscj a son plui furbos e a san falis miei di une volte.

A libera il puar popul di ché int, di chei pagans, al ¢ stat Atile, che al sdruma ducj i cjistiei fin a Triest di une bande
e fin a Padue di ché altre.

(..))

< Conte popolar cjapade su a Tarcint e publicade su “Pagine Friulane” intal 1897, n. 7-X >



«IL TRABUCHEL»
di Checo Tam

E veve i brags blancs. E veve lis venis blu. A jerin cussi 1 siors. Cul sanc blu. Migo cu la piel rosse
pal soreli come il puar Ustin che ta ché brute sere al jere capitat tal cjascjel cun altris vincj contadins
a fisca su dut...

Lis pocjis vuardiis a jerin scjampadis. Idem la servitat. I conts a pindulavin, picjats tun traf. Ancje
al gjastalt no i jere lade ben... il so cjaf, distacat dal cuarp, cumo sal passavin di man i assalidors, a
s che si tratas di une bale!

Ustin al veve brincat ché zovenute bionde cui bracs blancs e le veve violentade daurman, strenzint
lis s0s mans neris di cragne ator dal cuel e cumo jé e jere distirade par tiere plui muarte che vive.
Just cussi.

Trop vevino patit fin ta ché volte Ustin e chei altris a cause de arogance dai siorats? I siors, si, i
siors a vevin simpri cagat sul cjaf dai puars fin ta ché di di fac e di sanc, fin ta ché sere di orents
magalizis, ché Joibe di Carnaval dal 1511.

La fantate bionde dai brags blancs no jere pero muarte... e respirave ancjemo. E cirive di al¢asi... e
ala fin e ve la fuarce di tira su un brag, barbotant un alc par todesc, lenghe che Ustin al cognosseve
poc e nuie. E indicave cul brag bande di un coredor.

Alore Ustin si indreca bande di chel coredor che lu puarta a une picule capele nobiliar.
Li al jere un altar cun parsore dai cjandelirs in arint. Parsore dal altar al jere un cuadri cul Crist.

A nol jere un bon Crist che al benedive... al veve i voi come chei di Satane e al tignive cu la man
gjiestre alte une spade a us, saio jo, come cuant che al veve parat vie i marcjadants dal templi? O
jerie une sene dal apocalis? Cu la man ¢ampe chel Crist al sameave che al indicas il cjandelir di
gjestre rispiet a Ustin, dai doi sul riplan dal altar. Alore ve che Ustin al veve pensat di jessi sior. Al
jere lat a cjapa su propit chel cjandelir ma sot de base e jere une cjadene peade cul gang e la cjadene
e jentrave intune buse dal riplan dal altar. Cui sa ce raze di argagn che al veve metat in moto il
nestri, ven a stai che, slungjantsi la cjadene si jere vierzat un trabuchel propit sot di Ustin! 1l puarat
al cola ju tune sorte di po¢ profont dula che lu spietavin par impiralu des lungjis spicis di fiet!



JESSUDE:
«IL RIVIEL DAL MULIN»
di Raffaele Serafini

Cussi disint, il mulinar al veve ugat un par di voltis la lame cuintri de grande muele, dula che intant
Carli al jere rivat a tirasi su cu la schene. Nol pareve vé fuarcis par riva a scjampa e aromai al pareve
cuasi rassegnat a lassa la scusse in ché Joibe Grasse che e steve par scomenca.

La scurtissade e jere rivade drete, fuarte, sul cuell

I vares cuasi distacat il cjaf se in chel, la muele, no vés tacat a zira, spostant il cuarp di Carli, cjapant
la scurtissade e tornant indaur lis faliscjis, e soredut fasint pierdi Pecuilibri a Rafaél, che cussi al jere
lat a finile sot de piere, batint il cjaf e restant sturnit.

Un colp di fortune, al veve pensat Carli, che al veve tignat i voi sierdts spietant la muart, e subit
Checo, spudant sanc e pore, i veve berlat di scjampa vie, di lassa chel mulin e torna a cjase, fasint
fente di nuie.

«Eh nol» i veve rispuindt Carli, jevantsi in pits e fasint par cjoli il curtis de man di chel altri, «Cumo
lu paiarin cu la s6 stesse monedel»

«Ma séstu mat? No sin migo vignats chi par copalu?» al veve dite Checo, spaurit di dute ché
violence.

«Parce! No vevial forsit voie di copanus lui? No saressio bielza muart, se la ruede no zirave? E po,
ti séstu cjalat ator? Tropis voltis nus aial copat, lui, in ducj chescj agns, a fuarce di farine robade?
Tropis voltise»

Checo al jere restat cence peraulis, imobil, batint i dincj pal frét dai siei pits ancjemo involugats tal
corean.

E nol veve viert la bocje nancje cuant che Carli al veve plantat il curtis tal stomi di Rafaél e lu veve
viert, fasint salta far i budiei, a boli e fuma in ché gnot di Carnaval.

E nol veve viert la bocje nancje cuant che al veve viodut il so ami che al sbrissave, tal sanc, e al
colave parsore dal cadavar dal mulinar, ridint come un mat.

E nol veve viert la bocje nancje cuant che al veve viodat la muele comenga a movisi di bessole, ¢ a
zira, tirantsi daur Carli e Rafaél, un vif e un muart, e stricantju — la cjar come grignei di forment, i
vues come froscs — cuntune fuarce che no podeve vigni de aghe.

Nol veve viert la bocje e nol veve cirtt di ferma ché ruede, che in chel moment i pareve jessi ché
dal destin.

I pareve che il mulin, in ché sere, dopo agns di tristeriis e robariis, 1 ves dade une ocasion e 1 pareve
di véle pierdude.

Tré dis al jere restat tal mulin, e cuant che dopo, sdenteat, si jere presentat come il gnaf mulinar,
nissun al veve fat domandis.

Cun lui, la farine, tai sacs, e someave tante di plui.



ANIMADORS DE SERADE:

Contecurte
Contecurte e je une ostarie leterarie. Un lac virtual e furlan dula che si cjatisi par lei cualchi conte e file cognossi
ai amis. Parce che conta Storiis, come che si sa, e je la maniere plui antighe par passa il timp e lassa alc di
no.
Nous plasates juda chei che no son usats a “lei par furlan”, ma che a varessin plasé di gjoldi la marilenghe un
pOc par volte, tignintle a puartade di un /.
Contecurte e vil jessi un lac viert a ducj. Ducj a puedin sotponi la 161 opare e vé la pussibilitat di deventa
contecurtars fasintle judica dai letors e di altris autors. Corezions, sugjeriments, ideis a son i benvignts, ma
simpti fats cun gracie, par miora e miorasi.
Nus cjatais cirint su google «Contecurte» o lant su www.contecurte.eu

Associagion 1511
La Associazion 1571 e je nassude par ricuardd cun iniziativis di pueste i 500 agns dal riviel de Joibe Grasse
dal 1511: la insurezion popolar plui impuartante che si a vude sul teritori dal stat talian intant de Rinassince
e la prime inte Europe central vie pal secul XVI.
In plui di juda a cognossi e di sti¢a la riflession su chest episodi storic, la Associazion e a ancje ché di svilupa
percors par slargja la cognossince di altris riviei popolars e di episodis di ribelisim capitits in Frial vie pai
secui.
No si trate dome di imbasti moments par cognossi mior la storie furlane, di la dai stereotips che dispes le
an segnade, ma ancje di tirant far struments di analisi pe situazion cultural, socidl e economiche de nestre
tiere in di di vué.









LISTE DES LETURIS

«l riviel dal Mulin» di Raffaele Serafini

«Lettera a messer Carl’Antonio Caccialupo — Bologna» di Luigi Da Porto
«Descrittione del sacco seguito nella citta d’Udine nel 1511» di Nicold Monticoli
«Historia della crudel zobia grassa et altri nefarij excessi et horrende calamita
intervenute in la citta di Udine et Patria del Friuli del 1511» di Gregorio Amaseo
«Sdrondenadis» di Gianfranco Pellegrini

«Gnot di Carneval» di Carli Pup

«Se tu mangjis luvins e tu ti voltis indatr, tu viodaras cualchidun che al mangje lis
scussis”» di Nello Malisano

«ll trabuchel» di Checo Tam

PROGRAMAZION DE SERADE

Prime part
1) Salats - Catli
2) 1l riviel dal Mulin di Raffaele Serafini (prime part) — Raffaele
3) Estrats di cronichis di Da Porto - Checo
4) Estrats di cronichis di Monticoli — Raffaele
5) Notis storichis su la Joibe Grasse dal 1511 — Catli
6) Progjet Contecurte — Raffaele
Seconde part
7) 1 riviel dal Mulin di Raffaele Serafini (seconde part)
8) Estrat di croniche dal Amaseo — Raffaele
9) Sdrondenadis di Gianfranco Pellegrini — Checo
10) Estrat di croniche dal Amaseo — Checo o Raffaele
11) Gnot di Carneval di Carli Pup — Raffaele
12) Estrat di croniche dal Amaseo — Checo o Raffaele
13) 1l trabuchel di Checo Tam - Raffaele
14) Contis popolars — Checo e Raffaele
15) Se tu mangjis luvins... di Nello Malisano — Checo
Tierce part
16) Riflession final su la Joibe Grasse dal 1511 — Carli
17) 1l riviel dal Mulin di Raffaele Serafini (seconde part) — Raffaele
18) Saltts - Carli



